
   
 

19. december 2024 

 

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaaterparpunga: 

 

Naalakkersuisunut apeqquteqaatit:  

 

1. Naalakkersuisunut nassuiaqquneqarput malittarisassat inummut ilanngaammut, ernianik 

ilanngaammut ilanngaatinullu allanut malittarisassat qanoq ittuunersut, suliffeqarfiuteqaraanni 

tassani inummit ataatsimit pigineqartumit CVR-normulinnit. 

 

2. Suut peqqutaappat, innuttaasut arlallit inummut ilanngaat, ernianit ilanngaat ilanngaatillu allat 

annaasarpasimmatigit, inummit ataatsimik pigineqartumik suliffeqarfimmik CVR-

normoqartumillu  aallartitsinerminni ingerlatsilernerminnilu? 

 

3. Naalakkersuisut paasisitsiniutissanik sanassallutik pilersaruteqarnerpat, pisariitsumik 

paasiuminartumillu akileraartarnermut tamarmut malittarisassat nassuiaatigisinnaasaanik, 

suliffeqarfimmik aallartitsiniarluni kissaateqartunut tassanilu aamma suut kingunerissanerai 

inummut ilanngaammut, ernianut ilanngaammut ilanngaatinullu allanut? 

 

4. Naalakkersuisut oqaluuserisamut soqutiginaatilinnik allanik paasissutissiisinnaanerlutik? 

 

(Inatsisartunut ilaasortaq Jens-Frederik Nielsen, Demokraatit) 

 

Tunngavilersuut 

Uanga Demokraatillu isumagaarput, sapinngisamik pisariitsumik paasiuminartumillu suliffeqarfimmik 

aallartitsisoqarlunilu ingerlatsisoqartassasoq. Apeqqutaatinnagu suliffeqarfiup angissusaa. 

 

Taamaattumik alianarpoq, suliffeqarfinnit mikisunik piginnittunit arlalinnit saaffigineqarama 

(suliffeqarfiukkajupput inummik ataatsimit ingerlanneqartut CVR-normullit), akileraartarnermut 

naatsorsuutinik paasiuminaatsitsisunik. Tassani pingaartumik paasiuminaagineqartarpoq, inummut 

ilanngaat ernianullu ilanngaat peerneqartarsimarpasimmat, CVR-normoqaraanni. 

 

Taamaattumik erseqqissaanissaq pisariaqarpoq aammalu immaqa Akileraartarnermut aqutsisoqarfiup 

tungaaniit pitsaanerusumik paasiuminarnerusumillu paasissutissiinissaq. 

 

Apeqquteqaatima ullut suliffiusut qulit iluanni akineqarnissaa qilanaaraara. 


